
Na Minister di Asuntu Interno i Relashon den Reino,
Minister saliente di Asuntunan Ekondmiko, Minister di
Klima i Desaroyo Sostenibel, Minister di Bibienda Publiko i
Planifikashon Urbano, Minister saliente di Infrastruktura i
Maneho di Awa i Minister di Agrikultura, Peska, Seguridat
Alimentario i Naturalesa

Pa atenshon di e Ministerio di Asuntunan Interno i
Relashonnan den Reino

Postbus 20011

2500 EA Den Haag

Fecha: 13 di yuni 2025 Punto di kontakto: drs. ing. Joris Stok
Kédigo: - Number di telefon: +31 6 13 24 65 02
Cc: - E-mailadres: joris.stok@rli.nl
Anekso(nan): -

Betreft: Huntu pa mihé: rekomendashonnan pa maneho di reino tokante e

dominio fisiko den Hulanda Karibense

Apresiabel sefiora Uitermark, sefior Heinen, sefiora Hermans, sefiora Keijzer i sefiora Wiersma,

Ku gusto nos ta presenta nos konseho ‘Huntu pa mihd - rekomendashonnan pa maneho di reino
tokante e dominio fisiko den Hulanda Karibense’. E konseho tambe ta ser ofresé paralél na e
presidentenan di Senadd i Parlamento Hulandés i na kolegionan ehekutivo di Boneiru, Sint-Eustatius
i Saba.

MOTIVASHON

Den e konseho aki nos ta analisa kon gobiérnu sentral por duna un miho interpretashon na e
maneho pa e dominio fisiko na Boneiru, Sint-Eustatius i Saba. Ta trata di un konseho solisita na
petishon di e sekretario di estado di Digitalisashon i Relashonnan di Reino ku nos a inklui den nos
programa di trabou 2024-2025. Nos punto di salida ta forma e responsabilidat ku e gobiérnu sentral
ta karga pa Hulanda Karibense komo un region integral di Hulanda. E programa di gobernashon di e
gabinete ta menshona lo sigiente tokante di esaki:

“E Gabinete ta sinti un responsabilidat natural pa e residentenan di e entidat publiko Boneiru, Sint-Eustatius i
Saba - huntu Hulanda Karibense - ku ta un parti integral di Hulanda. Aki e prinsipio prinsipal ta ‘*Comply or
explain’. E gabinete ta tene kuenta ku kada un di e islanan aki tin su propio konteksto Uniko” (Kabinet-Schoof,
2024).

E ultimo frase di e sita aki ta referi na e echo ku Hulanda Karibense tin hopi karakteristika ku ta

distingui esaki for di Hulanda Europeo. Tin diferensianan grandi, no solamente geografikamente i
klimatolégikamente, pero tambe kulturalmente i histérikamente. Ademas, tin diferensianan

supstansial entre e tres islanan. Na e proposishon di maneho! pa e dominio fisiko, e gobiérnu di
reino naturalmente mester tene kuenta ku e diferensianan aki. E Departementu di Konseho di
Estado a atverti ku diferensiashon di politika pa loke ta trata Hulanda Karibense no mester kondusi
na redukshon di garantianan di derechonan fundamental of na arbitrariedat (RvS, 2019).

Apesar di e veredikto di Konseho di Estado, tin indikashon ku den praktika tin diferensianan
inhustifikabel entre e maneho di politika di gobiérnu pa ku Hulanda Europeo di un banda i pa ku
Hulanda Karibense di otro banda. E sefialnan aki ta bin di informenan di entre otro Kolegio pa
Derechonan Humano (2024), Komishon Sosial Minimo pa Hulanda Karibense (2023) i e Konseho
Atministrashon Publiko (2024).

E Komishon di Estado pa Desaroyo Demografiko den Hulanda Karibense 2050 resientemente tambe
a hala atenshon na diferensianan inhustifikd den maneho di politika, ku komo un ehémpel spesifiko
e maneho riba bibienda i infrastruktura. Por ehémpel Komishon di Estado ta senala ku e
infrastruktura basiko pa kas i karetera na Boneiru ta data for di promé ku e reformanan politiko di
2010 (wak mas abou). E tempu ei, Boneiru tabatin mas ku 10.000 habitante. E infrastruktura aktual
di e isla no ta kuadra ku e poblashon aktual di kasi 25.000, pa no papia mes di e redoblashon
proyekta di esaki den e proksimo dékadanan (Staatscommissie demografische ontwikkelingen,
2024). E finansiamentu di gobiérnu nashonal pa Boneiru no a wordu sufisientemente adapta na
esaki. Esaki a resultd den un retraso grandi. Durante un kombersashon ku e Parlamento Hulandés,
Presidente di Komishon di Estado Van Zwol a tuma nota di esaki na oktober 2024:

“Ta komo si fuera ku e munisipionan na Hulanda Europeo ainda mester funshona (...) infrastruktura di
karetera i e montante asosia for di 1950. Esei lo no funshona mas. Realmente tin un fayo den nos sistema”
(Zwol, 2024).

Algun inisiativa resien ta atendé e fayo identifika parsialmente. Esaki ta inklui entre otro e Dil pa
Bibienda pa Boneiru (VRO, 2023a) i e agenda di politika pa Bibienda di Pueblo i Ordenamentu
Territorial (VRO, 2023b). E esfuerso di maneho ahusta aki ta limita prinsipalmente na bibienda.
Ainda no a atendé defisiensianan den e infrastruktura di karetera.

E oumento di e kompensashon liber den e fondo di BES ku a keda implementa afia pasa tambe a
mehora e posishon di salida finansiero di e islanan.2 Esaki ta un promé paso pa koregi e relashonnan
finansiero desbalansa i ta kontribui na koregi e fayo ariba menshona (wak paragraf ‘nos analisis’).

FORMULASHON DI PREGUNTA I DELIMITASHON DI E KONSEHO

Den e konseho aki nos ta analisa kon ekstenso i amplio e diferensianan ta entre e maneho di reino
pa e dominio fisiko na Hulanda Europeo di un banda i e maneho di reino pa e dominio fisiko na
Hulanda Karibense di otro banda. Nos ta sigui konstrui riba e konseho Elke regio telt!, publikad na
2023. Huntu ku e Konseho Atministrashon Publiko (Raad van Openbaar Bestuur, ROB) i e Konseho
Salubridat Publiko & Sosiedat (RVS), nos a hasi proposishonnan pa un aserkamentu nobo pa
diferensianan grandi, kresiente i indeseabel den prosperidat i bienestar entre regionnan den Hulanda
Europeo (RIi, ROB & RVS, 2023).

1 Nos ta usa maneho komo e término general pa e trahamentu i implementashon di legislashon i regulashonnan,
manehonan ku no ta rekeri legislashon, regulashon di supsidio i programanan (di implementashon).

2 E fondo BES ta e fondo di presupuesto for di kua ta finansia Boneiru, Sint-Eustatius i Saba. Un parti di e plaka
ta wordu paga den forma di supsidionan liber. Esakinan ta komparabel ku e supsidionan general ku munisipionan
na Hulanda Europeo ta risibi for di e Fondo Munisipal.

E pregunta sentral di e konseho aki ta: Na ki grado tin diferensianan (potensialmente) indesea entre
Hulanda Europeo i Hulanda Karibense ora ta trata di maneho di reino pa e dominio fisiko i
ehekushon di esaki?

Kontestando e pregunta aki, nos lo trata spesifikamente kon e gobiérnu di reino ta implementa e
prinsipio di Comply or explain na e dominio fisiko. E prinsipio aki, ku ta wordu referi na dje den e
programa gubernamental di gabinete Schoof, ta forma e punto di salida formal pa gobiérnu for di
2019 (BZK, 2019).

E punto di salida di comply or explain ta ku tur intensifikashon di maneho pa Hulanda Europeo ta
konta pa Hulanda Karibense, a ménos ku tin motibunan pa no hasi esaki (BZK, 2023a). E konsepto
di intensifikashon di maneho ta ampliamente defini. Esaki ta ensera traha of kambia legislashon i
regulashonnan eksistente, desaroya of kambia manehonan ku no ta rekeri legislashon i traha of
kambia regulashon di supsidio i programanan (di implementashon) (BZK, 2019). Por ehémpel, si
gobiernu sentral krea un lei nobo pa atendé ku e skarsedat di bibienda na Hulanda Europeo, e lei aki
en prinsipio mester ta konta tambe pa Hulanda Karibense. Of, por ehémpel, si ta trahando riba
adaptashon di klima na Hulanda Europeo, e medidanan en kuestion en prinsipio mester wordu
implementa tambe na Hulanda Karibense.

Por tin bon motibunan valido pa no aplika of pa aplika di otro manera sierto intensifikashon di
politika na Hulanda Karibense. Por ehémpel, pa motibunan geografiko, klimatoldgiko of
diferensianan ku ta relashona ku kultura of historia.3 Den e kasonan ei, e klausula di explain ta
aplika.* E meta di comply or explain pues no ta pa aplikd intensifikashonnan di maneho di Hulanda
Europeo direktamente sin adaptashon na Hulanda Karibense. E Ministerio di BZK (2023a) ta skibi lo
siguiente tokante esaki:

“Pa medidanan personalisd den e konteksto lokal ta apropia di gran importansia. Esaki ta surpasa e
importansia pa konekta ku e regulashonnan of sistemanan hulandes europeo. Solushonnan personalisa
basa riba eskohonan bon konsidera ta nesesario.”

Pues, e esensia di comply or explain ta, ku mester konsidera kuidadosamente ora aplika, of no
aplika intensifikashon di maneho na un manera ahusta.

NOS METODO DI TRABOU DEN E PROSESO DI E KONSEHO AKI

Na afia 2024, nos a enkarga e ofisina di konsulta Witteveen+Bos pa hasi un estudio preliminar pa e
konseho aki. E ofisina di konsulta a investiga kon Hulanda Karibense ta inklui aktualmente den e
maneho di reino pa e dominio fisiko (Witteveen+Bos, 2024). E resultadonan di e estudio preliminar
ta forma e punto di salida pa e konseho aki.

Ademas, nos ta fundamentad nos método di trabou riba algun estudio resien den e maneho di politika
nashonal pa Hulanda Karibense, inkluyendo e Eindrapport onderzoek eilandelijke taken en middelen
Caribisch Nederland (IdeeVersa, 2023), e raport Gerichte groei dirigi pa e Komishon Estatal di
Desaroyo Demografiko den Hulanda Karibense 2050 (Staatscommissie demografische

3 E Sentro di Konosementu pa maneho i regulashon ta deskribi e siguiente kriterionan ku por kausa na
desviashonnan: (a) e karakter insular, (b) distansia geografiko pa Hulanda Europeo i denter di Hulanda
Karibense, (c) eskala chiki, (d) kondishonnan klimatiko, (e) kondishonnan geografiko, (f) resistensia,
diferensianan kultural (h) konekshonnan ku Aruba, Korsou i St. Maarten i (i) sirkunstansianan ekonémiko i sosial
(wak KCBR, 2025a).

4 E ‘Nota final riba e implementashon di comply or explain’ ta distingui kuater variante: (1) kumpli: den kua
Karibe ta kompletamente integra den e proseso di maneho, (2) kumpli: den kua Hulanda Karibense ta hafa un
lugd spesial denter di e proseso di maneho, (3) splika: den kua Hulanda Karibense no ta inklui den e proseso
konserni pero den un otro proseso: splika: kaminda Hulanda Karibense no ta inklui den e proseso di maneho
(wak KCBR, 2025b).

3/21



en infrastructuur

Raad
voor de leefomgeving

ontwikkelingen, 2024) i e raport Klein gebied, grote opgave over de financiéle opgave van de fysieke
infrastructuur in Caribisch Nederland (AEF, 2025).

Pa e proseso di konseho aki, nos a hiba kombersashonnan ku empleadonan di Boneiru, Sint-
Eustatius i Saba, e ministerionan konserni i Servisio di Reino pa Hulanda Karibense i algun eksperto.
Finalmente, nos a presenta e konsepto di konseho pa reflekshon na e kolegio ehekutivo di e tres
entidatnan publiko, e departamentunan enbolbi i na Sr. Glenn Thodé komo un revisor eksterno. Nos
a utilisd nan reflekshonnan pa finalisa e konseho.

Den e proseso di konseho aki, nos a opta pa un proseso di konseho kompakto sin bishita (di trabou)
na e islanan, teniendo na kuenta e kantidat konsiderabel di raportnan ku resientemente a keda
publikd ku ta relashona ku Hulanda Karibense. Nos ta rekonosé ku e aserkamentu aki tambe tin
desbentahanan. E método di trabou aki a resulta den falta di refleho i puntonan di bista personal,
spesialmente esnan di e habitantenan i kompanianan riba e islanan mes, ku si lo a bin dilanti si e
meétodo di e konsehonan lo a wordu organisa diferente.

Nos konseho anterior Elke regio telt! (Rli, ROB i RVS, 2023) a enfatisa e importansia di
kombersashonnan ku ekspertonan. Si no tene sufisiente kuenta ku e regionnan su persepshon i
eksperensia, tin riesgo ku nan no lo sinti nan mes skucha. Laga nos no papia mes di komprondé.
P’esei den nos konseho nos ta kauteloso den expresa un opinion riba e diferensianan den maneho di
politka entre Hulanda Europeo i Hulanda Karibense. Den e konseho aki nos ta papia pues di
diferensianan potensialmente indeseabel. Asta si e diferensianan ta resultado di akuerdonan entre e
gobiernu die reino i e entidat publiko, por tin diferensianan potensialmente indeseabel. Por ehémpel,
pas6 kambionan den e tareanan ta rekeri un aserkamentu nobo of pasé e diferensiashon akorda no
ta kondusi na e resultadonan desea.

REPARTISHON DI TAREANAN ENTRE GOBIERNU SENTRAL I ENTIDATNAN PUBLIKO

E repartishon di tareanan entre gobiernu sentral i entidatnan publiko a keda establesé durante e
reformashon konstitushonal di 10 di oktober 2010 (Commissie Spies, 2015). Riba e fecha aki e pais
di Antia Hulandes a keda disolvé. Riba e fecha aki, Korsou i Sint-Maarten, meskos ku Aruba, a bira
paisnan den Reino Hulandes. For di e momentu ei e islanan Boneiru, Sint-Eustatius i Saba a bira
entidatnan publiko di e pais Hulanda.>

For di e momentu ei nos ta hasi un distinshon entre Hulanda Europeo i Hulanda Karibense (Boneiru,
Sint- Eustatius i Saba). No tin provinsia, munisipio ni 6rgano pa maneho di awa na Hulanda
Karibense. Tur tarea ta wordu dividi entre e entidatnan publiko i e gobiérnu sentral (Witteveen+Bos,
2024). Den e dominio fisiko, mayoria di e tareanan ta wordu asigna na e entidatnan publiko
(IdeeVersa, 2023). Basikamente nan ta responsabel pa tur tarea ku na Hulanda Europeo ta wordu
asigna na munisipionan, 6rgano pa maneho di awa i provinsianan. Tambe nan a hafia tareanan ku
gobiérnu sentral na Hulanda Europeo ta tuma riba nan mes, por ehémpel pa loke ta trata aeropuerto
i hafnan maritimo. E reino ta (tin bia indirektamente) un akshonista den varios haf (aéreo) i haf
maritimo na Hulanda Europeo. Ademas, e ta inverti por ehémpel den sinku asina yama hafnan di
Importansia Nashonal a traves di MIRT.

Den e kombersashonnan ku nos a hiba pa e proseso di konseho aki, ta wordu indiké ku e divishon di
tareanan aki por wordu splika for di e punto di bista prevalesente e tempu ei den e gobiérnu sentral
ku tareanan den e dominio fisiko mester wordu asigna na outoridatnan desentralisd mas tantu ku ta
posibel i tambe dor di e deseo di e entidatnan publiko pa un grado di outonomia haltu.

5 Un entidat publiko ta un érgano gubernamental ku personalidat huridiko ku tin podernan spesifiko i ta ehekutd
tareanan klaramente defini den un sierto teritorio of drea supstansial. Por ehémpel, Hulanda anteriormente
tabatin e instansianan publiko ‘De Wieringermeer’, ‘De Noordoostelijke Polder’ i ‘De Zuidelijke IJsselmeerpolders’.

For di 2010, na Hulanda Europeo, pensamentu riba e tareanan di gobiérnu sentral den e dominio
fisiko a kambia konsiderablemente. E retonan grandi den e areanan di bibienda, teritorio, energia i
aksesibilidat ta rekeri un responsabilidat enorme di parti di gobiérnu sentral (wak, por ehémpel, Rli,
2021). E rol prominente ku e dominio fisiko tin den e ambishonnan di e programa gubernamental di
Gabinete Schoof ta kuadra ku e punto di bista kambia aki. Mas leu den e analisis di e konseho aki,
nos ta wak tambe kon pensamentunan a desaroya pa loke ta trata Hulanda Karibense.

NOS ANALISIS
For di nos analisis nos por konklui kuater resultado. Nos ta deskribi esakinan mas abou.

1. Retonan grandi i diverso den e dominio fisiko

Hulanda Karibense lo enfrenta retonan grandi riba e dominio fisiko. Den e tabel aki bou nos ta
resumi algun di e retonan i e datonan kuantitativo, basa riba e raport menshona anteriormente di
Gerichte groei (Staatscommissie demografische ontwikkelingen, 2024).

Retonan Datonan spesifiko pa kada isla
Bibienda Kresementu di poblashon entre 2023 i 2050
Oumento signifikante den nesesidatnan di e Boneiru: di 24.100 pa 30.600

bibienda debi na: e Sint-Eustatius: di 3.300 pa 4.200
e kresementu den e kantidat di habitantenan e Saba: di 2.000 pa 2.400
¢ oumento den embehesimentu (kresementu den

e kantidat di hende di 65 afia bai ariba) Desaroyo den preshon entre gruponan di edat (e

kantidat di hende di 65 afia bai ariba kompara ku e
Infrastruktura kantidat di hende di 20 pa 65 afa) entre 2023 i
Invershonnan grandi den infrastruktura nesesario 2050
debi na: e Boneiru: di 21% pa 28% te ku 60%.
e retraso di mantenshon e Sint-Eustatius: di 22% pa 30% te ku 100%.
o kresementu den e kantidat di habitante e Saba: di 23% pa 23% te ku 55%.
Riesgonan di klima Riesgonan di klima
Invershonnan signifikante nesesario en konekshon | e Boneiru: subida di nivel di laman i inundashon
ku: permanente
e riesgonan di klima e Sint-Eustatius i Saba: oumento den kantidat i
e konservashon di naturalesa gravedat di orkan
Faktornan limitante riba tur isla BES
e  Struktura ekondmiko relativamente unilateral ku dependensia riba solamente algun sektor
e Bareranan fisiko relativamente grandi i gastunan haltu pa komersio i transporte
e Dependensia riba poblashon chiki (di trahadd) pa kontinuidat di servisio sosial
¢ Impedimentu riba desaroyonan teritorial debi na e inklaridat ku a krese histérikamente
tokante di derechonan di herensia i propiedat

o Desaroyonan teritorial nobo por resultd den desbentaha di espasio pa naturalesa

2. For di 2019 tin mas maneho di politika, pero prinsipalmente pafé di e dominio fisiko

Despues di e reformanan konstitushonal di 2010, gobiérnu sentral a traha segun e prinsipio di
‘restrikshon legislativo’. Di e forma aki tur partido lo a hafia tempu pa kustuma ku e struktura
gubernamental nobo. E prinsipio aki a wordu aplikd den praktika pa tantu legislashon komo
desaroyo di politika (BZK, 2019). Esaki ta aklara dikon politika i legislashon limita a wordu desaroya
pa e tareanan ariba menshona.

For di 2019, e prinsipio anteriormente menshona di comply or explain ta na vigor. For di e tempu ei,
nos a mira ku gobiérnu sentral a intensifika su esfuersonan di maneho pa Hulanda Karibense riba
varios tereno. Nos analisis ta mustra ku e esfuerso di politika aki a tuma luga prinsipalmente pafd di
e dominio fisiko. Pa ilustra, solamente 9 di e 47 archivonan di prioridat ku gobiérnu a apunta den e
konteksto di comply or explain ta relashona ku e dominio fisiko (BZK, 2024a).

Esaki no ta nifikd ku no tabatin esfuerso di maneho di parti di gobiernu sentral den e dominio fisiko.
Den e kombersashonnan ku nos a tene pa e proseso di konseho aki, a surgi varios ehémpel di
proyektonan (por ehémpel riba tereno di infrastruktura di haf, maneho di residuo i suministro di
energia) of regulashon di finansiamentu temporal manera e regulashon di Insentivo pa Energia
Sostenibel habri pa Hulanda Karibense i e akuerdo regional di Hulanda Karibense (mira tambe
Witteveen+Bos, 2024). E maneho di politika aki di gobiérnu sentral ta wordu entregd miéntras ta
mantené e divishon di tareanan ku a akorda na 10-10-10 entre entidatnan publiko i gobiernu
sentral. Otro ehempelnan di intensifikashon di maneho spesifiko dor di gobiérnu sentral pa Hulanda
Karibense ta:

e e Plan di maneho di Naturalesa i Medio Ambiente pa Hulanda Karibense 2020-2030 (LNV, IenW
& BZK, 2020). Den lifla ku esaki tambe a lansa un programa di naturalesa riba tera i un
programa pa protekshon di medio ambiente marino. Ademas, proyektonan ta tumando luga riba
topikonan manera agrikultura, krio di bestia i peska i tambe maneho di desperdisio (LNV, 2023).

e e Agénda pa maneho pa Bibienda i Planifikashon di Espasio pa Hulanda Karibense (VRO, 2023b)
i e Programa pa Desaroyo teritorial pa Hulanda Karibense (BZK, 2024c). Tambe, manera a
wordu deskribi anteriormente, a sera un akuerdo di bibienda ku Boneiru (Rijksoverheid, 2024).

e e Agenda di Klima: un trayekto pa forma islanan sostenibel i resistente na klima (Koninkrijk der
Nederlanden, 2024). Den e kuadro aki ta trahando den kolaborashon ku e entidatnan publiko pa
traha plannan di klima ku ta enfoka riba tantu mitigashon komo adaptashon.

e e desishon regulatorio di Establesimentu i Aktividatnan di BES (2024). Esaki ta kontené reglanan
(ambiental) ku kompanianan mester kumpli kuné. Esaki ta kontené reglanan pa supervishon i
enforsamentu i evaluashon di impakto riba medio ambiente.

Komo ku e maneho ta resien, hopi bia ta difisil pa forma un opinion tokante di e implementashon.
Esaki ta kausa motibu pa preokupashon.

Varios raport ta indika kapasidat di implementashon limita of inadekua riba Boneiru, Sint-Eustatius i
Saba (mira, entre otro, IdeeVersa, 2023 i ILT, 2024).6 Pa ilustra, aktualmente mas o ménos 25% di
e FTE di e entidat publiko riba Sint-Eustatius no ta yena. (AEF, 2025). Hopi di e kombersashonnan
ku nos tabatin pa ku e proseso aki, a indikd ku no ta trata solamente di kapasidad di
implementashon. Durante di e kombersashonnan aki tambe a pidi atenshon pa e forsa atministrativo
di e entidatnan publiko (i e diferenshanan entre e entidatnan publiko).

Na mes momento, komo konseho, nos a konstata regularmente ku e kapasidat ehekutivo di
gobiérnu sentral den e dominio fisiko ta inadekua (Rli, 2023a; 2023b). Den e publikashonnan aki
tambe nos ta rekeri atenshon na tantu kapasidat di implementashon komo forsa atministrativo.

3. Potensialmente tin diferensianan indeseabel entre Hulanda Europeo i Karibense, apesar
di e oumento di maneho di politika di parti di gobiérnu sentral

For di nos analisis ta indika ku potensialmente tin diferensianan indeseabel den e amplitut di e
dominio fisiko entre e maneho di politika nashonal pa Hulanda Karibense i e maneho di politika
nashonal pa Hulanda Europeo. Nos ta trata mas abou kuater ehémpel impreshonante kaminda tin di
haber ku ménos maneho di politika di parti di gobiernu sentral pa Hulanda Karibense ku pa Hulanda
Europeo, basando esaki riba e estudio preliminar menshona anteriormente. Esakinan ta ilustrativo
pa e tamafio i alkanse di e diferensianan den maneho di politika (wak tambe Witteveen+Bos, 2024).

6 Esaki ta un reto ku hopi Small Island Development States ta enfrenta kuné (VN, 2025).

(1) tarea di invershon, mantenshon i remplaso pa e infrastruktura fisiko

Anteriormente nos a referi den términonan general na e finansiamentu struktural inadekua pa e
tareanan di e islanan i e konsekuensianan ku esaki tin riba infrastruktura. Na 2024, e supsidio liber
pa e instansianan publiko a wordu oumenta.” Esaki tabata un promé paso pa drecha e relashonnan
finansiero desbalansa (ROB, 2024). Sinembargo, (a) no a pone plaka disponibel pa rekupera e
debenan atrasa akumula, (b) no a krea oportunidat pa entidatnan publiko fia plaka riba e
merkadonan di kapital - meskos ku munisipionan hulandes europeo - i (c) no a ofresé solushon pa e
opshonnan limitad - ku munisipionan hulandes europeo - pa aktiva invershonnan den e presupuesto
(ROB, 2020, AF 2025). Mas aleu no ta utilisa e Fondo di Mobilidat i e Fondo Delta pa Hulanda
Karibense. Na Hulanda Europeo, gobiérnu sentral ta finansia proyektonan grandi (infrastruktural) for
di e fondonan aki.

Na nomber di Ministerio di Asuntunan Interno i Relashonnan den Reino, e firma di konsulta AEF
(2025) a ilustra te na kua grado no tin kobertura pa e tarea di invershon, mantenshon i
remplaso pa e infrastruktura fisiko (ainda).® E resultadonan ta wordu ilustra den e tabél aki bou.

2026 2050
Boneiru $8-$21 $41-$43
Sint-Eustatius $4 $16
Saba $3-%$4 $11

Tabél | E porshon indeskubri kalkula den e presupuesto di e entidatnan publiko pa e invershon,
mantenshon i remplaso deskribi pa e infrastruktura fisiko den midnes di doler merikano (AEF,
2025).

(2) mitigashon i adaptashon di klima

Hulanda Karibense ya ta severamente konfronta ku e konsekuensianan di kambio di klima (Ecorys,
2019). Sierto partinan di Boneiru ta konfrontéd ku un riesgo kresiente di inundashon kada bes mas
grandi of asta permanente, debi na su lokalidat djis riba nivel di laman. Riba Sint-Eustatius i Saba, e
chéns i forsa di orkan ta oumentando supstansialmente. Tambe e islanan aki ta enfrenta un
obstakulo grandi den e area di eroshon (Witteveen+Bos, 2024). Den varios estudio a indika ku e
konsekuensianan di kambio di klima ta mas grandi na Hulanda Karibense ku na Hulanda Europeo
(AIV, 2020).

Na mes momentu, nos ta mira ku Hulanda Karibense ta kedando atras den e maneho di gobiérnu
sentral riba e dreanan di tantu mitigashon komo adaptashon. Miéntras ku manehonan di politika na
Hulanda Europeo ta stipula den legislashon (manera Lei di Klima) i programanan nashonal (manera
Strategia Nashonal di Adaptashon na Klima), esfuersonan na Hulanda Karibense ta mas basa riba
proyektonan. Un ehémpel di easki ta proyektonan riba tereno di protekshon di koral, kombatimentu
di eroshon, maneho di awa, sostenibilidat i generashon di energia (mira, entre otro, BZK 2023e i
LNV, IenW & BZK, 2020). Banda di esaki diferente areglo finansiero nashonal no ta disponibel of
resientemente a bira disponibel pa Hulanda Karibense. Nos ta pensando, por ehémpel, riba e
fondonan di SDE ku a keda disponibel netamente na afia 2022 (Rijksoverheid, 2023a). Of na e
Fondo Delta, ku te ainda no a wordu adapta riba Hulanda Karibense (Rijksoverheid, 2023b).

7 E fondo BES ta e fondo di presupuesto for di kua ta finansia Boneiru, Sint-Eustatius i Saba. Un parti di e plaka
ta wordu paga den forma di supsidio gratis. Esakinan ta komparabel ku e supsidionan general ku munisipionan
na Hulanda Europeo ta risibi for di e Fondo Munisipal. Na 2024, e kompensashon gratis lo wordu oumenta ku un
total di €8.6 mion, di kua €2.4 mion pa mantenshon di kapital.

8A analisa e siguiente tipo di infrastrukturanan: prosesamentu di shushi, awa shushi, herensia kultural, awa di
bebe, energia, edifisionan, agrikultura, aeropuerto, rekreashon, telekomunikashon, maneho di awa, karetera i
hafnan.

Afia pasa a gobiernu a akorda pa traha plannan di klima den kolaborashon ku gobiérnu sentral i
entidatnan publiko. E plannan aki ta enfoka riba mitigashon i adaptashon (Koninkrijk der
Nederlanden, 2024). Tambe ta trahando pa rekalibra e Nationale klimaatadaptatiestrategie data for
di 2016, ku awor ta inklui tambe Hulanda Karibense. Den sierto sentido, e regionnan mas afekta pa
kambio di klima ta na e parti patras di e fila ora di formuld maneho di reino (wak tambe Nijpels,
2023).

(3) konektividat entre e islanan

Te ku 2021, gobiernu sentral no tabatin ningun envolvementu den e organisashon i maneho di
servisio di féri entre Sint-Eustatius, Saba i Sint-Maarten. Esfuersonan di politika den e area aki a
wordu inisia pa promé biaha na fin di 2021. Na e momento ei a kuminsa ku un proyekto piléto di dos
afia ku un supsidio pa un konekshon entre e tres islanan (Witteveen+Bos, 2024). Pa afia 2024-
2025, e periodo di supsidio a wordu prolonga pa un solo bia pa un montante mas abou
(dossierkoninkrijksrelaties.nl, 2023). Sin finansiamentu nobo di gobiérnu, e servisio di féri ta kore
riesgo di wordu deskontinua despues di 2025 atrobe.

E envolvementu limita di gobiérnu sentral den e férinan na Hulanda Karibense ta kontrasta
fuertemente ku e maneho politika di gobiérnu sentral pa ku aksesibilidat di varios isla den Hulanda
Europeo. E gobiernu sentral tin un kompromiso di durashon largu den e konekshonnan di féri for di
Harlingen, Holwert i Lauwersoog pa e Islanan parti di Frisia. Na 2011, a sera konseshonnan di
diessinku afa ku kompanianan di barku pa garantisa orarionan di servisio bon i pagabel (IenM,
2011). Sin enbargo, resientemente e gobiérnu sentral a reserva rekursonan den e
Meerjarenprogramma Infrastructuur, Ruimte en Transport pluri-anual pa un solushon duradero pa e
problemanan di aksesibilidat di Ameland (IenW, 2024).

(4) Integrashon di un ambiente di bida saludabel den maneho ambiental

Tambe tin un maneho di politika diferente pa ku Hulanda Karibense ora nos ta trata di e tema sall
den maneho di medio ambiente di bida. Ora e Omgevingswet a keda introdusi na yaniari 2024, e
gobiernu sentral a designa ambiente di bida saludabel komo un di e ophetivonan ku eksplisitamente
mester wordu tuma na kuenta den e maneho pa e ambiente di bida fisiko. E eskoho legal aki ta
ensera un deber di kuido amplio pa gobiérnu pa ku un ambiente di bida saludabel. E ambiente di
bida mester kumpli ku un kantidat grandi di kriterianan ambiental den e dreanan di kalidat di aire,
zonido i e kalidat di awa di tera i di superfisie.

Sinembargo, e Lei di Medio Ambiente no ta konta pa Hulanda Karibense. E forma aki di integrashon
di un ambiente di bida saludabel den e maneho di medio ambiente di bida no ta refleha den e leinan
i regulashonnan aplikabel pa Hulanda Karibense. I e lei pa Bibienda, Planifikashon di Espasio i
Maneho di Medio Ambiente pa BES, por ehémpel, ta kontené solamente un deber di kuido relashona
ku medio ambiente (Witteveen+Bos, 2024). Hulanda Karibense tampoko no tin e sét amplio di
balornan ambiental pa proteha sall i medio ambiente ku nos konosé na Hulanda Europeo, manera
esnan stipuld den e Dekreto di Kalidat di Medio Ambiente.

Kader: diferensianan den resultado apesar di esfuersonan di maneho mas pisa pa Hulanda
Karibense

Durante di e trayekto di konseho, nos a mira tambe varios area di maneho kaminda gobiérnu sentral ta
duna mas input di maneho pa Hulanda Karibense ku na Hulanda Europeo. Por ehémpel, kontrali na Hulanda
Europeo, gobiérnu sentral ta implementd un maneho pa baha preis di awa di bebe (BZK, 2023b). Apesar di
e esfuerso aki, prijsnan no ta yegando na e mesun nivel ku na Hulanda Europeo. Por ehémpel, un kas di
famia na Hulanda Karibense ta paga entre 50 USD i 120 USD pa luna despues di supsidio, miéntras ku un
kas di famia na Hulanda Europeo ta paga entre € 17,50 i € 34,50 pa luna (wak Commissie Sociaal Minimum
Caribisch Nederland, 2023 en Nibud, 2025). Ademas, gobiernu sentral a anunsia ku riba término largu lo

redusi e supsidio regular riba awa di bebe ku aproksimadamente 25% (BZK, 2024d). Un otro ehémpel ta
riba tereno di telekomunikashon. Kontrali ku na Hulanda Europeo, gobiérnu sentral ta supsidia e konekshon
(fiho) di telekomunikashon. Gobiérnu no ta sigui un politika similar den e area di telefonia mobil. Akinan tin
otro opshon. Por ehémpel, Fransia a soru pa su regionnan no-Europeo por usa e paketenan di yamada
Europeo relativamente barata (Witteveen+Bos, 2024).

4. E prinsipio di comply or explain hopi bia no ta wordu aplika ku koutela of ta wordu
aplika na un manera inkontrolabel

Nos analisis ta demostra ku dokumentonan publiko hopi bia no ta tene kuenta ku e aplikashon di
comply or explain of ku e ta hopi breve (wak tambe Witteveen+Bos, 2024). Splikashonnan hopi bia
ta limitd su mes na e opservashon ku un kuadro huridiko diferente ta wordu aplika.® E pregunta si e
ophetivonan fundamental di e maneho en kuestion na Hulanda Karibense kisas mester wordu realisa
na un manera diferente, apropia pa e konteksto di e islanan BES, no ta wordu atendé. Ademas, nos
ta tuma nota ku intensifikashonnan di maneho spesifiko pa Hulanda Karibense no ta atendé e
pregunta di ki grado nan ta ofresé un alternativa na intensifikashonnan di maneho pa Hulanda
Europeo of si tin un maneho independiente pa e tareanan spesifiko den Hulanda Karibense (wak
tambe Witteveen+Bos, 2024). Den nos bista, esaki ta nifikd ku comply or explain no ta wordu aplika
ku koutela. Ta posibel ku dokumentonan ofisial si a pone atenshon na comply or explain. Den
kasonan asina'ki, e aplikashon di e prinsipio no por wordu verifika. Ni pa nos komo konsehero, pero
mas importante, tampoko pa e entidatnan publiko.

Nos analisis eksplisitamente no ta enfoka riba e pregunta si intensifikashonnan di maneho pa
Hulanda Europeo ta konta, no ta konta of ta wordu adapta pa Hulanda Karibense. Esakinan ta
eskohonan politiko. Nos a analisa si eskohonan bon konsidera a wordu hasi, manera ta wordu sugeri
den e splikashon pa e prinsipio di comply or explain (BZK, 2023a). Aki bou nos ta ilustra nos analisis
ku algun ehempel.

Legislashon i regulashonnan nobo

Praktikamente ningun legislashon i regulashon nobo ku a keda introdusi pa Hulanda Europeo for di
2019 pa e dominio fisiko no a wordu deklara aplikabel pa Hulanda Karibense (Witteveen+Bos,
2024). Esaki ta konta pa entre otro Lei di Klima, Lei di Medio Ambiente i Lei di Redukshon di
Nitrégeno i Mehorashon di Naturalesa.

A base di e prinsipio comply or explain, gobiernu sentral mester fundamenté ku argumentonan e

eskoho pa un lifla di maneho adapta adekuadamente, pa loke ta trata Hulanda Karibense.

Sinembargo, e argumentashon den e memorandanan di splikashon pa e leinan ku a kaba di

menshona tabata konsisti di solamente algun lifia, of tabata kompletamente ousente

(Witteveen+Bos, 2024):

e Na 2023, e Minister di Klima i Energia a limita su argumentashon pa e Lei di Klima ku e
komentario ku e lei aki no ta konta pa Hulanda Karibense, pasé e islanan BES no ta forma parti di
e sistema di monitoreo Europeo pa emishon di gasnan di efekto invernadero.

e E argumentashon pa e Lei di Medio Ambiente, ku eventualmente a drenta na vigor na afia 2024,
no a konsisti di mas ku e remarke ku varios lei ku lo a wordu inkorpora den e Lei di Medio

° Den e nota final menshona anteriormente e ‘elaborashon comply or explain’ ta indika ku ora e legislashon
aktual a wordu argumenta substansialmente tokante dikon e ta wordu aplika, no ta wordu aplika of ta wordu
aplika ku modifikashon pa e legislashon proponé, ta sufisiente pa referi na e argumentashon anterior aki. Den
nos opinion, esaki no mester ta un motibu pa no konsidera despues di algun tempu si e eskohonan hasi
anteriormente ainda ta hasi hustisia na e tareanan i kualke kambio den e konteksto.

10 E memorandum di splikashon inisial a wordu traha pa e introdukshon di comply or explain. Mas 0 ménos 5
afia a pasa entre e introdukshon di comply or explain i e introdukshon final di e Lei di Medio Ambiente. Durante e
periodo aki, e argumentashon fundamental no a wordu revisa.

Ambiente tambe tabata konta solamente pa Hulanda Europeo i ku legislashon spesifiko a sigui
konta pa Boneiru, Sint-Eustatius i Saba i e zona ekondmiko eksklusivo den Laman Karibe.

e Den e memorandum di splikashon di e Lei di Redukshon di Nitrégeno i Mehorashon di Naturalesa,
e Minister di Agrikultura, Naturalesa i Kalidat di Kuminda (LNV) no a atendé mes e desishon na
2020 pa no aplika e lei na Hulanda Karibense. Di un banda, ta fasil pa splika ku legislashon riba
tereno di nitrdgeno no ta wordu aplika na Hulanda Karibense. Di otro banda, no tin
fundamentashon dikon intensifikashon di maneho i rekursonan asosia riba tereno di mehorashon
di naturalesa no ta nesesario pa Hulanda Karibense (den lifia ku e retonan spesifiko di naturalesa
riba e tres islanan).

Plannan i programanan di maneho nobo

Notanan di politika, programanan nashonal i regulashonnan insentivo ku gobiérnu sentral a inisia for
di ana 2019 pa e dominio fisiko na Hulanda Europeo kasi semper no ta konta pa Hulanda Karibense
(Witteveen+Bos, 2024). Miéntras ku legislashon i regulashonnan por lo general ta inklui un
argumentashon (hopi) konsiso, e splikashon aki hopi bia ta kompletamente ousente den plannan i
programanan gubernamental.

Den solamente algun kaso, Hulanda Karibense ta wordu inklui den programanan di maneho
nashonal. E Programa Nashonal di Adaptashon di Klima di 2023 ta un bon ehémpel di esaki. Den e
ehémpel aki, e enfoke ta klaramente diferente. Pa Hulanda Karibense e programa ta limitd su mes
na mustra e retonan i medidanan (pa e proseso). I ta anunsia ku mester sera akuerdonan separa
tokante esaki ku e entidatnan publiko (IenW, 2023). Ku un retraso, regulashonnan sporadikamente a
wordu hasi aksesibel pa Hulanda Karibense. Esaki a sosodé, por ehémpel, ku e Regulashon di
Insentivo pa Produkshon di Energia Sostenibel i Transishon di Klima menshona anteriormente i
tambe ku e Regulashon di Supsidio di Fondo Nashonal di Kresementu di 2022 (Witteveen+Bos,
2024).11

KONKLUSHON

Den e konseho Elke regio telt! (2023) nos, huntu ku e ROB i RVS, a yega na e konklushon ku tin
diferensianan grandi i indeseabel entre regionnan den Hulanda Europeo. Den e Konseho aki nos a
yega na un konklushon similar, enfokando riba diferensianan entre Hulanda Karibense i Hulanda
Europeo. Nos ta mira ku tin diferensianan potensialmente indeseabel den e amplitut di e dominio
fisiko entre e maneho di politika pa Hulanda Karibense di un banda i e maneho di politika pa
Hulanda Europeo di otro banda. I nos ta mira ku e diferensianan aki a kontribui na kreashon of
mantenshon di retraso den e Ultimo afanan riba e islanan BES den areanan manera bibienda publiko
i infrastruktura, konektividat entre e islanan, protekshon di klima i garantianan pa un ambiente di
bida saludabel.

Nos ta ekspresa nos apresio pa e intensifikashonnan di maneho ku e reino a implementa e ultimo
afanan en kolaborashon ku e entidatnan publiko. I pa e esfuersonan ku e entidatnan publiko a hasi
pa mehora e kalidad di e ambiente fisiko di bida. Sinembargo, e retonan ta signifikante, miéntras ku
e kapasidat di implementashon di tantu e entidatnan publiko komo e gobiérnu di reino ta limita. Tin
un reto grandi akinan.

Finalmente, nos ta tuma nota ku intensifikashonnan di politika pa Hulanda Europeo ainda no ta
wordu akompaia outomatikamente ku un intensifikashon di politika pa Hulanda Karibense
ekivalente. E prinsipio di comply or explain no ta wordu aplika ku eksaktitut of na un manera

11 E Fondo di Kresementu inisialmente tabata habri pa Hulanda Karibense, pero mirando e tamafio minimo di
aplikashonnan, den praktika e no tabata aksesibel pa partidonan for di Hulanda Karibense. Despues a drecha
esaki ku un areglo spesifiko pa Hulanda Karibense.

verifikabel. E praktika aktual, ku finansiamentu struktural inadekua i intensifikashonnan di maneho
den e dominio fisiko ku tin bia ta wordu implementa na Hulanda Karibense, tin bia den un vershon
leve, pero hopi bia nd, no ta ofresé ningun perspektiva pa elimina diferensianan indeseabel. Ku e
praktika di politika aktual aki, gobiérnu ta kumpli insufisientemente ku su responsabilidat outo-
evidente pa ku Hulanda Karibense, manera a ekspresa den e akuerdo di gobernashon.

REKOMENDASHONNAN
A base di nos analisis, nos ta hasi e siguiente tres rekomendashonnan:

1. Determina nivelnan di ambishon pa e dominio fisiko na 2050 huntu ku e entidatnan publiko

Anteriormente, e ROB (2024) a boga pa e gobiernu sentral, huntu ku e entidatnan publiko,
determina nivelnan di ambishon i metanan ku mester wordu alkansa pa varios tarea di maneho. E
ROB a determina ku aktualmente, e palabrashon tokante kua tareanan mester wordu tuma i dor di
ken a wordu palabra solamente en general; e nivel di ambishon ku mester wordu persigui i e
presupuesto asosia na esaki no a wordu stipuld niun kaminda'? - i esaki mester ta asina. E ROB a
enfoka prinsipalmente riba afia 2030. Nos ta boga pa e gobiérnu sentral tuma e inisiativa pa
kuminsa e diskushon (fundamental) aki riba nivelnan di ambishon.

Nos ke enfatisa ku pa e dominio fisiko, un horizonte di 2030 no ta sufisiente leu ora ta trata di
formuld ambishon i metanan. Manera Komishon di Estado pa Desaroyo Demografiko den Hulanda
Karibense 2050 a indika, nos mester kuminsa pensa for di awor riba e metanan pa 2050. Pa e
motibu ei nos ta apoya e desishon ku Ministerio di BZK a tuma, pa pone e horizonte na 2050 den e
estudio di e tarea finansiero pa remplaso, invershon di infrastruktura i mantenshon fisiko na Boneiru,
Sint-Eustatius i Saba (wak AEF, 2025). Esaki ta proveé un bloki importante di konstrukshon pa
determina e nivel desea di ambishon pa e dominio fisiko pa kada isla. E nivel di ambishon aki mester
konserni pa kada isla, tantu e prioridatnan den atendé ku retraso komo e implementashon di
tareanan regular. Hasiendo esaki mester tene kuenta ku retonan spesifiko pa kada isla, manera e
riesgonan di orkan na Saba i Sint-Eustatius i e riesgonan di inundashon na Boneiru.

Ta importante pa siudadanonan i kompanianan di e tres islanan tambe ta enbolbi den e
determinashon di e nivelnan di ambishon aki. Hasiendo esaki, nos ta apoya e sefial anterior for di e
konseho Elke regio telt! (Rli, ROB i RVS, 2023) pa no wak solamente ‘sifranan nashonal’i e
perspektiva di ‘Den Haag’, pero tambe wak for di e persepshon i eksperensia den e regidon. Den e
elaborashon mas aleu di Elke regio telt!, gobiérnu ta rekonosé ku normanan nashonal, basa riba
promedio i sifranan grandi den kombinashon ku finansiamentu i responsabilidat (di término kortiku),
no semper ta kuadra ku e konteksto i karakteristika di e diferente regionnan (BZK, 2024b). Esaki ta
konta pa e regionnan denter di Hulanda Europeo, pero mas ainda pa Hulanda Karibense.

E proseso konhunto pa determina e nivelnan di ambishon pa isla, lo ilustra ku sierto diferensianan ta
wordu konsidera deseabel pa tur partido. E echo ta ku e evaluashon di e diferensianan ta wordu hasi
a base di igualdat entre e nivelnan atministrativo i ku envolvementu di residentenan i
empresarionan. E aserkamentu aki ta konstrui eksplisitamente riba e método di trabou skohé rondé
di e tabélnan di klima pa Hulanda Karibense.

Tambe nos ta realisd nos mes ku, mirando e kapasidat di implementashon limitad di tantu e gobiernu
sentral komo e entidatnan publiko, no ta faktibel pa elimina tur diferensia indeseabel den un solo
biaha. Den e sentido aki, ta importante pa sera akuerdonan riba prioridatnan konhunto. Nos por

12 Migntras ku na Hulanda Europeo e kriterionan di distribushon pa e fondo di munisipio ta duna un base pa
determina e distribushon gratis pa munisipionan, no tin referensianan sostené pa e fondo BES.

komprondé ku determinando e nivelnan di ambishon konhuntamente por kousa evaluashon i posibel
revishon di e akuerdonan di 10-10-10.

2. Fortalesé e kapasidat di implementashon dor di mehoré e posishon (finansiero) di e entidatnan
publiko i tambe un programa di koperashon a largu plaso entre gobiérnu sentral i e entidatnan
publiko

Un agenda konhunto lo no tin ningun efekto si no tin boluntat atministrativo serka tur partido
envolvi pa ehekuta esaki. Sinembargo, e kapasidat di implementashon no ta wordu aregla di su
mes. Manera tambe a surgi for di estudionan i konsehonan anterior, fortalesé e posishon (finansiero)
i e kapasidat di implementashon di e entidatnan publiko ta puntonan esensial pa e kapasidat di
implementashon (IdeeVersa 2023, ROB 2024 i AEF 2025). Den términonan finansiero, e ta konserni
prinsipalmente e finansiamentu struktural pa e tareanan struktural di e entidatnan publiko. I e ta
trata di e posibilidatnan pa aktiva invershonnan. Tur dos ta basa riba e eheémpel di e praktika
eksistente na munisipionan hulandes europeo. Ta importante pa realisa ku e posibilidatnan pa
oumenta kapasidat di implementashon no ta infinito, mirando e poblashon laboral relativamente
limita. Pa por fortalesé e forsa di implementashon riba e islanan mester analisa tambe
oportunidatnan pa koperashon regional i koperashon ku partidonan hulandes europeo. Ya tin algun
ehempel di esaki, manera e envolvementu di e Korporashon Europeo di Bibienda Hulandes Bazalt
Wonen den bibienda sosial na Saba i e sosten di VNG International riba dokumentashon di maneho
spesifiko. Finalmente, ta importante pa empleadonan ta kapasita pa hasi nan trabou. Un ehémpel ta
e organisashon di e datonan kadastral. Ora di determina e nivel di ambishon konhunto (wak
rekomendashon 1), mester averigua kua kapasidat di implementashon, posishon di konosementu i
rekursonan finansiero ta nesesario i posibel.

Mas rekurso i mas kapasidat ta nesesario, pero no sufisiente pa oumenta e kapasidat di
implementashon. Manera menshona, e ta rekeri boluntat (atministrativo) pa aktua. Tambe e ta
rekeri konfiansa mutuo. E divishon formal di rol i tareanan no mester ta un frontera ku ta wordu
vigila estriktamente. E mester ta un punto di salida kaminda tur partido ta hasi loke ta nesesario pa
realisa e nivel di ambishon formula.

E retrasonan akumula i e retonan Uniko na Hulanda Karibense tambe ta eksigi esfuerso i
invershonnan adishonal di parti di gobiérnu sentral. Pues na nos opinion, formulashon di nivelnan di
ambishon mester ta e punto di salida pa un invershon di parti di gobiérnu sentral den un programa
di koperashon a largu plaso i supstansial entre gobiernu sentral i e entidatnan publiko pa e desaroyo
di Hulanda Karibense. Esaki por tuma e forma di un agénda di oportunidat pa prosperidat amplio,
manera nos a boga pe huntu ku ROB i RVS den e konseho Elke regio telt! (2023) pa e regionnan na
Hulanda Europeo ku ta konfronta ku diferensianan inhustifikabel. Pa esakinan ta opvio pa djoin e
Programa Nashonal pa Regionnan Vital ku gabinete a anunsia resientemente (BZK, 2024b).13

Nos por imagina nos mes ku durante di e programa di kolaborashon, gobiérnu di reino, ku
konsentimentu di e entidatnan publiko, lo hafia responsabilidat pa tareanan ku na Hulanda
Europeoklaramente ta surpasa e eskala di e munisipionan (por ehémpel via Ofisina di Reino pa
Hulanda Karibense).!* Ku otro palabra, tareanan ku na Hulanda Europeo ta wordu asigna na nivel
regional, provinsial of gobiérnu sentral. Esaki por inklui, por ehempel, (parti di) e responsabilidat pa

13 Inspirashon por wordu hafid tambe den otro programanan nashonal orienta riba drea manera e Programa
Nashonal Rotterdam Zuid.

14 Rijksdienst Caribisch Nederland ta ofresé e sosten sentral aki pa tur ministerio aktivo riba e tres islanan.
Pensa riba empleo formal i operashonnan di negoshi manera asuntunan di fasilidat, bibienda, ICT, HR i
entrenamentu.

haf maritimo i aeropuertonan, algun konekshon krusial riba i entre e islanan of (partinan di) e
tareanan riba tereno di maneho i prosesamento di desperdisio.

Tambe mester konsidera formanan di ‘twinning’ of ‘servicing’, kaminda organisashonnan hulandes
europeo ta hasi ehekushon di e tareanan aki huntu ku of pa e entidatnanan publiko. Esaki por inklui
un region hulandes europeo, konseho di awa of servisio di medio ambiente. Banda di esaki tambe ta
importante pa wak posibel kolaborashon ku organisashonnan den region di Karibe (den i pafé di
Reino).

E entidatnan publiko i gobiérnu sentral mester hasi akuerdonan tokante esaki ku réspét pa e
reformanan konstitushonal di 10-10-10 a base di igualdat i tambe kumpli ku nan.

E proseso pa determina e nivelnan di ambishon tambe ta rekeri kompromiso di e entidatnan publiko
(wak rekomendashon 1). Nos proposishon ta pa gobiérnu sentral karga e gastunan pa realisashon di
e nivel di ambishon i ta permiti e entidatnan publiko krea e kapasidat nesesario pa hasi esaki. Dor di
sigui konstrui mas aleu riba ideanan i resultadonan di trayektonan aktual, trabounan inesesario ta
wordu preveni (manera e Plan di Desaroyo Espasial ku Saba ta trahando riba dje).

3. Aplika e prinsipio di comply or explain konsistentemente i na komienso di e siklo di maneho

Nos analisis ta indika ku aktualmente, Comply or explain hopi bia no ta wordu aplika ku eksaktitut of
na un manera verifikabel. Pa evita ku retrasonan nobo lo surgi, ta nesesario, ademas di e
formulashon anteriormente menshona tokante nivelnan di ambishon komo base pa akuerdonan nobo
riba relashonnan finansiero i un programa a largu plaso i supstansial pa Hulanda Karibense, aplika e
prinsipio di Comply or explain for di awor padilanti konsistentemente i na kuminsamentu di e siklo di
maneho.

Manera anteriormente indika, e esensia di Comply or explain ta ku un konsiderashon kuidadoso
mester tuma lugé tokante aplika, no aplika of ahusta e uso di intensifikashonnan di maneho. Nos ta
hafia ku ta importante pa e konsiderashon aki tambe wordu hasi transparente i verifikabel. P’esei
nos ta rekomenda pa gobiérnu sentral indika den un resumen breve na algun momentu fiho pa afia
(a) kua trayekto di intensifikashon di maneho el a inisia, (b) kon esakinan ta relashona ku e
ambishonnan atministrativo ku mester wordu akorda (wak rekomendashon 1) i (c) kon e tin
intenshon di aplika e prinsipio di Comply or explain pa kada inisiativa.

Nos ta realisd nos mes ku for di e perspektiva di Hulanda Karibense no ta semper deseabel i faktibel
pa partisipa aktivamente den tur preparashon di politika di gobiérnu sentral den e dominio fisiko.
Esei simplemente ta rekeri muchu esfuerso di e entidatnan publiko i di e residentenan i
empresarionan. E esfuerso pidi na Hulanda Karibense ta wordu minimalisa ku nos proposishon.

Ku e proposishon aki, mester hasi eksplisito na kuminsamentu di kada intensifikashon di maneho si
e intensifikashon di maneho en kuestion lo wordu aplika, i si ta asina kon e lo wordu aplika
apropiadamente i igualmente pa Hulanda Karibense. Hasiendo esaki lo por preveni ku den algun ana
mester determina atrobe ku comply or explain no ta wordu aplika ku ekskatitut of verifikabel.

Den a kaso aki e entidatnan publiko mester hafa e oportunidat pa ‘opt-in’. Esaki konkretamente ta e
petishon pa aplika un intensifikashon di maneho (manera un areglo di supsidio 6f un programa di
insentivo) kaminda gobiérnu sentral tin intenshon di aplikd esaki solamente na Hulanda Europeo
tambe na Hulanda Karibense. E punto di salida mester ta ku gobiérnu sentral ta otorga i paga pa e
petishon aki. Por rechasa un petishon pa un opt-in ku argumentashon solamente despues di
palabrashon ku e entidatnan publiko i parlamento.

PA FINALISA

E titulo di e konseho aki ta ‘huntu pa mihd’. Ku esaki, nos ta enfatisa ku solamente huntu e gobiérnu
di reino i e entidatnan publiko por implementa e konseho aki ku éksito. Ademas, envolvementu di
habitantenan i empresarionan ta di gran importansia.

Nos ta spera ku nos konsehonan lo enkurasha bo pa en realidat duna supstansia na e
responsabilidat ekspresa dor di bo gabinete pa ku Boneiru, Sint-Eustatius i Saba komo un parti
integral di Hulanda. I asina garantisa igualdad den kalidat di e ambiente fisiko di bida den tur regién
hulandes. E deseo anunsia resientemente dor di bo gabinete pa yega na un aserkamentu integral i
un koordinashon mas fuerte asosia na e maneho di reino ta proveé un bon punto di salida pa esaki
(BZK, 2025).

Nos ta spera tambe ku e entidatnan publiko lo adopta pronto e guianan ku ta wordu duna den nos
konseho pa mehora e kalidat di e ambiente fisiko di bida i pa fortalesé e kapasidat di gobernashon

nesesario. Solamente di e manera aki ta posibel pa huntu nos logra un mihé resultado.

Atentamente,
Konseho di medio ambiente i infrastruktura,

— R

S~ o

[,

presidente sekretario general
dr. J.J. van Dijk dr. mr. S. M. Berndsen

Formashon di e konseho

E Konseho di medio ambiente i infrastruktura (RIli) ta e 6rgano di konseho stratégiko pa gobiérnu i
parlamentu den e dominio amplio di medio ambiente di bida i infrastruktura. E konseho di konseho
ta independiente i ta duna konseho solisita i no solisita tokante asuntunan di término largu. Ku un
aserkamentu integral i konseho na nivel stratégiko, e konseho di konseho tin komo meta pa
kontribui na profundisashon i ampliashon di e debate politiko i sosial i na e kalidat di tumamentu di
desishon.

